Gure aurrezagutzak

Gu HUHEZI- ra iritsi ginen arte ez genuen uste teknologia berriek horrenbesteko garrantzirik eta erabilerarik zutenik hezkuntzan. Etorri ginenean bakoitzak bertako korreo bat izango zuela eta Moodle erabili beharko genuela esan zigutenean guri zalantzak sortu zizkigun hasieran. Kurtsoa hasi eta bi hilabete baino lehenago denok jada bikain erabiltzen ikasi genuen eta orduan ohartu ginen zenbat onura dituen IKT-ak. 

HUHEZI-ra iritsi aurretik teknologia berrien erabilera ez zen handia izan gure ikastoletan eta institutuetan. Ikastolan informatika izeneko ikasgaia emana genuen baina klase hauetan gehiena ikasi genuena oinarrizkoa izan zen eta ez genuen ikasi hainbeste erabilpen zituenik.

Aurten teknologia berriak ikasgaia genuela jakin genuenean hasiera baten zalantza asko genituen ikasgaiaren inguruan. Hasieran uste genuen aurreko urteetan emandako gauza berdinak emango genituela eta ez genuela aurrerapenik izango. Gure helburua ezagutza berriak jasotzea zen klasea hasi baino lehenago eta horregatik ilusio handiz ekin genion kurtsoaren hasierari.

Guk aurreko urteetan informatikako klaseetan eman genuena beti berdina izan ohi zen eta beti programa berdinak erabiltzen genituen:

               -WORD: programa honetan testuak idazten, kartak idazten,formatu egoki batean idazten eta programa honek eskaintzen dizkigun beste sekretu guztiak ezagutzen ikasi genuen.

              - POWER-POINT: programa honetan diapositiben bidez nola lan egiten den ikasi genuen eta aurkezpenetarako ere erabili genuen.

              - EXCEL: taulak egiten ikasi genuen eta zifrak erabiliz eta aldatuz emaitzak nola aldatzen diren ikasi genuen.

Batik bat hiru programa hauek erabili genituen teknologia berriak ikasgai hau izan aurretik eta ez ginen asko motibatzen beti berdina egiten baikenuen. Gainera guri urte horietan internet erabiltzen ikastea interesatzen zitzaigun eta gure ustez ikastoletan ez dute irakasten internet behar bezala erabiltzen. Adin horretan iruditzen zaigu oso garrantzitsua dela internet era egoki batean erabiltzen ikastea garrantzitsua dela gero erabilpen okerrak ez izateko.

IKASI DITUGUN BLOGAK, MAPA KONTZEPTUALAK ETA WEBQUESTAK

Ikasgai honetan hainbat gauza ikasi ditugu, webquestak, mapa kontzeptual digitalak, blogak… Baina, guzti hauetaz gain, ikasgaiaren hasieran hausnarketa pertsonal bat egin genuen aurretik teknologia berriekin izandako harremana aztertzeko. Orain, azken lan hau egitea egokitu zaigu eta honen bidez teknologia berriek guregan duten garrantziaz ohartu gara.

Honetaz gain, lehen esan bezala webquestak, mapa kontzeptual digitalak, bloga… ere egin ditugu. Lan hauek guretzako oso interesgarriak izan direla uste dugu eta aurrerantzean oso baliagarriak izango zaizkigula. Webquestari dagokionez, oso lan polita eta interesgarria izan da, batez ere, lanerako guk nahi genuen gaia aukeratzeko aukera izan dugulako. Lan hau, lehen esan bezala, guk nahi genuen gaia aukeratuz, informazioa bilatuz eta azkenik informazio guzti hau elkartuz egin dugu eta ondoren pausu batzuk jarraituz gure blogera igo dugu. Lehenik eta behin, php webquest zerbitzura sartu eta identifikatu ondoren, gure webquesta ikustera sartu eta sarrera atalean kokatu gara. Hau egin eta gero, orrialde horren helbidea kopiatu eta tinyURL zerbitzura sartu ondoren kopiatutako helbidea itsatsi dugu bertan. Webquesta igotzeko ahaleginetan jarraituz, make tinyURL botoian klik eginez gure webquestaren helbide motz bat lortu dugu. Azkenik, gure blogean sarrera edo post bat sortu ondoren helbide berriaren lotura egin dugu sarrera horretan bertan. Webquestarekin amaitzeko esan, gure blogera igota dagoen lan honek guk aukeratutako gaiari buruzko informazioa aurkitzeko aukera eskaintzen du.

Bestalde, mapa kontzeptualak landu ditugu eta hau ere oso interesgarria izan da. Izan ere, beste ikasgaietan bidali dizkiguten lan asko mapa kontzeptual bezala aurkeztu ditugu eta hauek egiteko c-map tools programa erabiltzen ikasi dugu. Programa hau nola erabiltzen den ikasita beste ikasgai horietako lanak egin ahal izan ditugu eta horretaz gain, hemendik aurrera erabiltzeko ere oso egokia izango da. Nahiz eta gainontzeko ikasgaietan eskemak egiteari utzi diogun dagoeneko, ikasterako orduan edo bakarkako lan batzuk antolatzerako orduan ere erabili ahal izango dugu.

Azkenik, bloga egiten ere ikasi dugu. Bertan, futbolarien bideoak, autoen bideoak eta argazkiak, musikarien bideoak, mapak, testuak… igotzen ikasteko aukera izan dugu. Gainera, bideo hauek youtube izeneko interneteko orrialde batetik gure blogera pasatzen eta beste edozein bideo eta argazki gure blogera igotzen ikasi dugu. Horretaz gain, igotako bideo eta argazki guztiak kategoriatan banatzen edo sailkatzen ikasi dugu. Nahiz eta lauhileko honetan blogaren lanarekin amaitu asko gustatu zaigu eta bloga lantzen jarraituko dugula argi daukagu. 

Laburbilduz, esan egindako lan guztiak baliagarriak eta oso interesgarriak iruditu zaizkigula eta lan hauen bitartez teknologia berriak duten garrantziaz ohartu gara.
IKASGAIAREN INGURUAN DITUGUN SENTSAZIOAK ETA GURE ARTEAN EGINDAKOAREN EBALUAKETA

1.-Gure artean egindakoa ebaluatu (hutsuneak, indar-guneak).

Gure taldea Iñaki Tolosa, Xabier Urrutia, Ibai Oiarzabal eta Ioritz Mendizabalek osatzen dugu. Talde bezala nahiko ongi moldatu garela uste dugu, horren erakusgarri da bidalitako lan guztiak epe barruan egin izana. 

Taldekideok hiru herri ezberdinetan bizi gara eta batzuetan, lana egiteko elkartzeko modurik ez genuen izaten eta horren ondorioz, talde lanak egiterako orduan bide bat baino gehiago erabili behar izan ditugu. Orokorrean esan daiteke bi estrategia erabili ditugula, denok elkartuta lana egitea eta lana banatzea. Azken honen kasuan, bakoitzak egindako atalak batzeko gelditzen ginen soilik. 

Lanean ongi jardun dugulakoan pentsatuta, gustura gaude egindakoarekin eta egiteko erabili dugun moduarekin. Taldekideon artean ez dugu inolako kexarik, lanak egoki antolatuta denok jarri dugulako zerbait geure aldetik taldearen onerako. Orokorrean ez dugu arazo handirik eduki lanak aurrera ateratzeko. 

Lantxo hauen bidez, taldean lan egiten jakitea ez dela ematen duen bezalako erraza ohartu gara. argi ikusi dugu garrantzitsuena antolaketa dela eta modu honetan lan egiten ikasiz gero gauzak errazagoak egiten direla. Etorkizunean modu honetan lan egiteko baliagarria izan zaigulakoan gaude.

2.-Ikasgaiaren inguruan ditugun sentsazioen inguruko gogoeta.

Esan daiteke, hasieran taldeko gehiengoaren jarrera ordenagailuekiko ez zela batere positiboa, batez ere egitekoetan asmatuko ez ote genuen kezkatuta geunden. Baina denborak aurrera egin ahala saioak erosoagoak bihurtzen joan zitzaizkigun. 

Aitortu beharra dugu orokorrean ikasgai honetaz genituen espaktatiba guztiak gainditu dituela, gainera nahiko interesgarria izan da. Ordenagailu eta informatikaren mundua modan dago eta horrelako ikasgaiak beharrezkotzat ikusten ditugu errealitateari aurre egiteko. 

Guretzat behintzat, gauza berriak ikasteko balio izan digu eta informatika sarea lehen baino pixka bat gehiago kontrolatzeko ere bai. Ikasgai honekiko sentsazio positiboekin amaitu dugu urtea, hemen ikasitakoa oso baliagarria izango zaigulakoan gaude eta.

EGOERA ERREAL BATEAN IKT-ak TXERTATZEKO PROPOSAMENA


Gaur egun informazioak hartzen dituen esparruak kontuan izanda eta teknologiak duen garrantzia jakinda beharrezkoa iruditzen zaigu egungo umeak txiki txikitatik teknologiaren haurrean prestatzea. Horretarako beharrezkoa iruditzen zaigu ikasgeletan bakoitzak bere ordenagailua izatea ikasgaiak ordenagailuz landuz, zeharka ordenagailua erabiltzen ere ikasiko dute eta.


Ordenagailuan ikasiko dituztenak hauexek izango litzateke. Alde batetik internet ondo erabiltzen, gaur egun dagoen informazio iturririk handia da eta oso garrantzitsua iruditzen zaigu eta era berean oso baliagarria internet-a ondo maneiatzen jakitea. Honela lanak egiterako orduan, albisteak irakurtzerako orduan … erraztasun handia edukiko dute. Bestetik Word, power-point, c-map tools, Excel, photoshop… eta beste hainbat programa dominatzea oso baliagarria izango da beraien etorkizunerako baita ikasketetarako ere. Bertan mapa kontzeptualak, diapositiben muntaia, idazlanak, taulak… eta beste gauza mordo bat egin ahal izango dituzte.


Ordenagailuaz gain proiektoreak ere erabiliko genituzke, haurrek jendaurrean aurkezpenak egiten ikasteko, eta irakasleak klasea ematerako orduan dinamikoago eta interesgarriago egiteko.

Borobilduz, teknologiari garrantzi handia eman behar zaio iritsiko baita egun bat teknologiarik gabe bizitzea ezinezkoa izango dena eta egungo haurrak eta etorriko direnak ondo prestatu behar ditugu eta horretarako aurrez esan ditugunak egin behar dira.

